
ACTA DA SESIÓN EXTRAORDINARIA DA COMISIÓN INFORMATIVA DE COOPERACIÓN 

MUNICIPAL, COOPERACIÓN TRANSFRONTEIRIZA E COHESIÓN SOCIAL DO DÍA 

06/09/2022 

 

 

ASISTENTES 

 

 

PRESIDENTE: D. Santos Héctor Rodríguez Díaz  

SUPLENTE Dª. Olga María García Ballesteros 

VOGAIS: Dª. Ana María Mejías Sacaluga 

 D. Gorka Gómez Díaz 

 Dª. Raquel Giráldez Armas 

 D. Manuel González Martínez 

 D. Carlos López Font, en substitución de D. Gregorio Agís Gómez 

                                                 Dª Iria Lamas Salgueiro 

 D. José Carlos López Campos   

 D. Jorge Cubela López 

 D. Manuel Alejandro Lorenzo Alonso 

 Dª. María Paz Lago Martínez 

 D. Ángel Manuel Rodal Almuiña, en substitución de D. Ignacio 

Maril Pardo 

 D. Jośe Alfonso Marnotes González 

 D. Javier Tourís Romero 

 D. Xosé Cesáreo Mosquera Lorenzo 

 Dª. María Ortega Iñarrea, en substitución de D. Uxío Benítez 

Fernández 

Sendo as doce horas e oito minutos do día seis de setembro do ano dous mil vinte e dous, 

reúnense no Pazo Provincial os Sres./as. Deputados/as arriba relacionados, en sesión 

extraordinaria, e baixo a Presidencia de D. Santos Héctor Rodríguez Díaz. Actúa como secretaria 

Dª. Patricia Beade Nogueira, en substitución da Xefa do Servizo de Cooperación, Dª Marina 

Piñeiro Novo. 

Aberta a sesión polo Presidente, pásase ó estudo dos asuntos incluídos na Orde do Día, sobre os 

que recaeron os seguintes ditames: 

1.- APROBACIÓN DA ACTA ANTERIOR 

Apróbase a acta da sesión anterior correspondente á sesión ordinaria celebrada o vinte e dous de 

xullo do ano dous mil vinte e dos co voto favorable de todos os membros da Comisión. 

2.- DITAMINAR A ACEPTACIÓN DA DESISTENCIA DO CONCELLO DE VILABOA Á 

SUBVENCIÓN CONCEDIDA NO MARCO DO PROGRAMA PROVINCIAL DE 

INFRAESTRUTURAS E DOTACIÓNS SINGULARES PARA A RECUPERACIÓN POST-COVID-

19. PROGRAMA REACPON (REACCIONA PONTEVEDRA PROVINCIA) (Expte. 2021040024) 

Sométese ao ditame da Comisión Informativa Extraordinaria de Cooperación Municipal, Cooperación 
Transfronteiriza e Cohesión Social a seguinte proposta de acordo, de conformidade co establecido 
nos artigos 123 a 126 do Real Decreto 2568/1986, do 28 de novembro, polo que se aproba o 
Regulamento de organización, funcionamento e réxime xurídico das Entidades Locais, con carácter 
previo á súa elevación ante o Pleno para a súa aprobación: 

“ASUNTO: ACEPTACIÓN DA DESISTENCIA DO CONCELLO DE VILABOA Á SUBVENCIÓN 

CONCEDIDA NO MARCO DO PROGRAMA PROVINCIAL DE INFRAESTRUTURAS E DOTACIÓNS 

SINGULARES PARA A RECUPERACIÓN POST-COVID-19. PROGRAMA REACPON (REACCIONA 

PONTEVEDRA PROVINCIA) (Expte. 2021040024) 

ANTECEDENTES 
 

- No marco do Programa REACPON (Reacciona Pontevedra Provincia) (Bases reguladoras e 
convocatoria aprobadas mediante acordo núm. 7.7624 do Pleno da Corporación Provincial de 
data 28/05/2021 e publicadas no BOPPO núm. 102 de 01/06/2021), mediante acordo núm. 
4.7719 de 17/12/2021, o Pleno da Corporación Provincial aprobou a concesión dunha 
subvención, polo procedemento de concorrencia competitiva, ao Concello de Vilaboa, por 
importe de 461.859,85 euros, co obxecto do financiamento do investimento “Ampliación da 
casa do Concello de Vilaboa”. De acordo co previsto na base reguladora 7ª.2.h) do dito 
Programa, “tras a resolución definitiva asinarase un convenio cos concellos beneficiarios, no 
que se definirán as actuacións obxecto de subvención, no caso de que os proxectos 
contemplen varias actuacións, e estableceranse de maneira pormenorizada os seus deberes”. 
 

- Mediante Resolución Presidencial núm. 2022000064 de 11/01/2022 aprobouse o 
correspondente convenio de colaboración co fin de definir as actuacións obxecto de 
subvención e concretar de xeito pormenorizado as obrigas das partes, o cal se asinou o día 
13/01/2022. O Convenio, de acordo coas porcentaxes de cofinanciamento previstas nas bases 
da convocatoria para cada caso, distribúe o financiamento do investimento, cun orzamento 
total de 993.834,47€, entre a Deputación, mediante a achega do Programa REACPON 
(aplicación orzamentaria 2022/942.9420.762.75.2021) e o Concello, mediante unha achega 
con cargo aos seus fondos propios ou con outro tipo de axudas que a entidade local poida 
obter, de acordo coa seguinte táboa: 
 

 Achega Porcentaxe 

Deputación 461.859,85,€ 46,47% 

Concello 531.974,62€ 53,53% 

Total 993.834,47€  

 

- Na data 18/07/2022 o concello presenta por Instancia Xenérica no Rexistro da Deputación 
(núm. rexistro WEB2022040488) a solicitude de desistencia da subvención concedida ao 
abeiro do Programa REACPON por estar “rexeitado polo Pleno do Concello aprobar a 
actuación do investimento “Ampliación da Casa do Concello de Vilaboa”, a través do citado 
Programa” e unha certificación do Secretario do acordo do pleno de NON APROBAR “a 
actuación do investimento “ampliación da Casa do Concello de Vilaboa” a través do Convenio 
de colaboración entre a Deputación de Pontevedra e o Concello de Vilaboa para a execución 
da actuación denominada “ampliación da Casa do Concello de Vilaboa” por importe de 
993.834,47€”. 
 

- Na data 28/07/2022 a Xefa do Servizo de Cooperación emite informe-proposta favorable á 
aceptación da desistencia. 
 

- Na data 30/08/2022 a Intervención provincial emitiu dilixencia de conformidade respecto do  
informe-proposta do Servizo de Cooperación. 
 

- Sométese, así mesmo, ao ditame da Comisión Informativa Extraordinaria de Cooperación cos 
Municipios Cooperación Transfronteiriza e Cohesión Social. 

 
FUNDAMENTOS DE DEREITO  
 

RÉXIME XURÍDICO 

- Lei 38/2003, de 17 de novembro, Xeral de Subvencións (LXS) e o seu Regulamento aprobado 
por Real Decreto 887/2006, de 21 de xullo (RLXS) 

- Lei 9/2007, de 13 de xuño, de Subvencións de Galicia (LSG), e o seu Regulamento aprobado 
por Decreto 11/2009, de 8 de xaneiro (RLSG) 

- Lei 7/1985, de 2 de abril, Reguladora das Bases do Réxime Local (LRBRL) 
- Lei 39/2015, de 1 de outubro, do Procedemento Administrativo Común das Administracións 

Públicas (LPACAP) 
- Lei 40/2015, de 1 de outubro, de Réxime Xurídico do Sector Público (LRXSP) 
- Real Decreto Lexislativo 2/2004, de 5 de marzo polo que se aproba o Texto Refundido da Lei 

Reguladora das Facendas Locais (TRLRFL) 
- Real Decreto 2568/1986, de 28 de novembro, polo que se aproba o Regulamento de 

Organización, Funcionamento e Réxime Xurídico das Entidades Locais (ROFRXEL) 
- Real Decreto Lexislativo 781/1986, de 18 de abril, polo que se aproba o texto refundido das 

disposicións legais vixentes en materia de Réxime Local (TRRL) 
- Ordenanza Xeral de Subvencións da Deputación de Pontevedra, aprobada no Pleno provincial 

do 28 de outubro de 2016 e publicada no BOPPO do 30 de decembro de 2016 (OXSDEPO) 
- Bases reguladoras e convocatoria do Programa Provincial de Infraestruturas e Dotacións 

Singulares para a Recuperación post-Covid-19 – Programa ReacPon (Reacciona Pontevedra 
Provincia) 

- Bases de execución do orzamento da Deputación para o presente exercicio 
 
CONSIDERACIÓNS XURÍDICAS 

Instrución do expediente: 

- Base Reguladora 7ª da convocatoria, pola que a instrución do procedemento correspóndelle 
á xefa do Servizo de Cooperación 

Petición e evacuación de informes:  

- Artigos 79 e 80 da LPACAP, sobre a petición e a evacuación de informes 
- Artigo 88.6 da LPACAP, que sinala que a aceptación de informes ou ditames servirá de 

motivación á resolución cando se incorporen ao texto da mesma 

Procedencia da desistencia: 

- Artigo 94 de LPACAP, que establece que todo interesado poderá desistir da súa solicitude ou, 
cando non estea prohibido polo ordenamento xurídico, renunciar aos seus dereitos. Pola súa 
banda os puntos 3 e 4 deste artigo establecen que tanto a desistencia como a renuncia 
poderán facerse por calquera medio que permita a súa constancia e a Administración as 
aceptará de plano e declarará concluso o procedemento salvo que, téndose presentado no 
mesmo terceiros interesados, instasen estes a súa continuación no prazo de dez días dende 
que foron notificados da desistencia ou da renuncia 

Competencia para resolver: 

- Correspóndelle ao Pleno a aceptación da desistencia en virtude das competencias recollidas 
nos artigos 33 da LRBRL, 50 do ROFRXEL, 185 do TRLRFL, 63 do RLXS, 16 da OXSDEPO, nas 
bases específicas de execución do vixente orzamento provincial e demais lexislación da 
aplicación 

 
CONCLUSIÓNS 

Xuridicamente, a desistencia é a declaración unilateral do interesado de abandonar unha pretensión 
nun procedemento xa iniciado configurándose como un modo anormal de terminación do mesmo. 

O artigo 94 da LPACAP contempla de forma conxunta a desistencia e a renuncia como modos de 
terminación do procedemento. A renuncia implica o abandono definitivo da pretensión que xa non 
poderá exercitarse novamente, mentres que a desistencia opera unicamente sobre o procedemento 
e non afecta ao posible novo exercicio do dereito. 

A Lei esixe como requisitos da desistencia, a solicitude do interesado dirixida ao órgano 
administrativo competente para resolver e a súa práctica por calquera medio que permita a súa 
constancia (sempre que incorpore as firmas que correspondan). 

Con suxeición ao antedito, o Concello de Vilaboa presenta, en data 18/07/2022 a súa desistencia 
formal á subvención concedida, no marco do Programa REACPON, co obxecto do financiamento da 
actuación do investimento “Ampliación da casa do Concello de Vilaboa”, debido a que o pleno do 
Concello rexeitou a aprobación da actuación do investimento mencionado. 

Por todo o exposto, e á vista dos antecedentes e fundamentos de dereito sinalados, o informe da xefa 
do Servizo de Cooperación de 28/07/2022 (CSV: A8UCPL9AT28KF10S) e a dilixencia de conformidade 
de Intervención de 30/08/2022 (CSV: BD27LAKQ8Z640R9A), sométese ao ditame da Comisión 
Informativa Extraordinaria de Cooperación Municipal, Cooperación Transfronteiriza e Cohesión 
Social a seguinte PROPOSTA DE ACORDO:  

- ACEPTAR a desistencia do Concello de Vilaboa á subvención concedida por importe de 461.859,85 
euros, no marco do Programa REACPON, co obxecto do financiamento da execución da actuación 
denominada “Ampliación da casa do Concello de Vilaboa” (Expte.- 2021040024). 

- Dáse por extinguido o Convenio de colaboración asinado, segundo o establecido na cláusula 12ª do 
mesmo. 

- Darlle traslado do presente acordo ao Concello de Vilaboa, a Intervención, ao Servizo de 
Cooperación e ao Gabinete de Presidencia” 

 
 

Sometido a votación este asunto, a Comisión Informativa Extraordinaria de Cooperación Municipal, 

Cooperación Transfronteiriza e Cohesión Social, ditamina favorablemente por unanimidade, cos 

votos a favor dos/as deputados/as do Grupo Provincial do PSdeG-PSOE (8), do Grupo Provincial do 

BNG (2), e do Grupo Provincial do Partido Popular (7).  

 

3.- ROGOS E PREGUNTAS 

Non houbo. 

E non habendo máis asuntos que tratar, a Presidencia dá por finalizada a reunión, sendo as doce 

horas e dez minutos, do que, como secretaria, dou fe. 

Pontevedra, na data da sinatura electrónica 

A Secretaria da Comisión, 

(documento asinado electronicamente) 

Marina Piñeiro Novo 
 

P.A./ Patricia Nogueira Beade 

